
Korrika batean abiatu dira jaiak
Villabonako festetan une hunkigarriak bizitzen ari dira;
herri antzerkia, Etxerat-ek jaurtikitako txupinazoa eta
Remi Ayestarani eskainitako pieza dira horren adierazle 

Jubilatuek bazkaria egingo dute gaur Txermingo Ikastola
azpian; Oinkari dantza eskolaren emanaldia 22:00etan
hasiko da, Olaederra kiroldegian q4-5

San Inazio
Jaietarako
motorrak
berotzen 
hasi dira
Altzon ofizialki ostiralean
hasiko dira herriko jaiak,
baina iragan larunbatean,
harra kentzen joateko,
egun guztiko festa 
antolatu zuten q3

Getaria-Tolosa
traineruak
Euskal Herriko
Txapelketa
irabazi du
Lekeitioko uretan, itsaso
bizian, lehen postua lortu
dute eskualdeko
arraunlariek; estropadan
bigarrena San Juan izan da,
24 segundora q7

Irati Mujika
preso ohiari
harrera beroa
egin diote
Amezketan
10.000 euroko fidantza
ordaindu ondoren gelditu
da aske gaztea; larunbatean
iritsi zen herrira, eta bertan
200 lagun inguru zituen
harrera egiteko prest q2

Berazubiko Paleta
Txapelketa
Oterminek eta
Goitiak irabazi dute 
Tolosa FC-ek antolatzen duen txapelketaren
finala jokatu ostean, txapela omenduko dute
gaur hasiko den bigarren lehiaketa batekin  q7

Sokamuturrarekin hasi zuten jaietako bigarren eguna atzokoan, ondoren, kros herrikoian haur, gazte nahiz helduek korri gehiago egiteko aukera izan zuten. I. GARCIA

Azerien egiak

G
araiak aldatu direla naba-
ria da, nork esan behar
zion nire birraitona azeri-

harrapatzaile profesionalari,
bere birlobak azerien aldeko zuta-
betxo hau idatziko zuela. Nola
ahaztu, ehunka azeri larruz esta-
lita agertzen den nire birraitona-
ren argazki hura! 

Izan ere, euskal kulturan aze-
riak betidanik izan dira: gaiztoak,
maltzurrak, bizkorrak, hiltzaile-
ak... eta halako milaka adjektibo,
guztiak nahiko txarrak! Zenbait
baserritarrekin izandako elka-
rrizketetan esan zidatenez, aze-
riak gustuz hiltzen omen du, oila-
tegi batean sartzen denean ahal
duen oilo gehien hiltzen saiatzen
omen da, nolabait bere gosea ase-
tu ostean oiloen jabea izorratu
nahian edo. Gainera, eraso bat
burutu aurretik, azeriak zaunka
moduko bat egiten omen du baz-
ter batean, baserritarra bazter
hartara joaten denean, beste alde
batetik agertu eta oilategian sar-
tzen omen da bere gustuko homi-
zidioak egitera. Hau gutxi balitz,
ba omen zen Altzo azpiko baserri
batean, azeria eta txakurraren
nahasketa bat eta etxeko zakur
modura erabiltzen omen zuten,
txakur hau azeri baten oso antze-
koa omen zen eta egun batean
ehiztari batek tiroz akabatu
omen zuen benetako azeria zela-
koan. 

Gustura ikertuko lituzke neu
bezalako biologo batek istorio
guzti hauek, baina guztietara
ezin iritsi! Hala ere, zutabetxo
xume honetan baserritarren kon-
takizunei azalpen bat ematen
saiatuko naiz.

Batez ere arreta deitzen dida-
na, azeriak gustuz hiltzen duena-

ren sineskeria da. Harrapari ha-
ragijale batek, ez du inoiz gustuz
hiltzen, gustuz hiltzen duen ani-
malia bakarra gizakia delakoan
nago. Gertatzen dena da, azeria,
otsoa, erbinudea... bezalako hara-
gijale batek ez daukala STOP bo-
toirik. 

Pentsatu behar dugu animalia
hauek normalean gosez egoten
direla, beraien garunak jatea du
helburu bakarra, ezin dio jatea
daukan aukerari ezetzik esan,
bere garuna ez baitago horretara-
ko diseinatuta. Beraz, oilategi ba-
tean sartzean edo artalde batean
barneratzean, aurrean daukan
oro ehizatzen saiatuko da, hau
baita egiten dakien bakarra.
Etxean arraintxo bat badugu, adi-
bidez, honi ezin diogu janari pote
osoa bota egun batean, izan ere
azeria bezala, guztia jaten saiatu-
ko baita eta urdaila lehertuta hil-
ko zaigu. 

Azeria eta otsoa bezalako ha-
rrapari haragijaleek beti txiki,
ahul eta gaixoei erasotzen die.
Nor ausartzen da berebiziko adar-
tzarrak dituen ahari sendo eta
osasuntsu bati hortzak sartzera?
Haragijaleak oso zuhurrak dira,
adibidez otso bakarti batek ez dio
inoiz gizaki heldu eta osasuntsu
bati erasoko badaezpada. 

Inoiz otso baten aurrean aurki-
tzen bazara, egin garrasi, jarri zu-
tik, erakutsi otsoari osasuntsu
zaudela eta zaila izango dela zu
ehizatzea, orain badakizue otso-
ak zergatik Txanogorritxuren
amona jan zuen lehenik.

Eta zutabe hau gustuko izango
duzuelakoan, pena handiarekin
iraila arte agur esan beharrean
nago. Guztira 21 artikulu idatzi
ditut, oso gustura idatzi ere!
Ehunka mail (bioaniztasune-
tik@hotmail.com), eskutitz eta
zuzeneko zorion jaso ditut zuen-
gandik, mila esker benetan! 

Hurrengo denboraldian zeuen
etxeetara sartzeko baimena eska-
tuz agurtzen naiz, bitartean, erosi
prismatiko batzuk, erosi anima-
lien gidak, ausartu intsektuak
ezagutzen, landareak aztertzen...
eta batez ere erakutsi geure txi-
kiei inguruan mundu oso bat du-
tela aztertzeko! Ondo pasa uda!!!!

Bioaniztasunetik
Jon Ander Galarraga
Biologoa

Larunbat goizaldean iritsi zen Irati Mujika Amez-
ketara. Goizaldeko 03:30ak izan arren, bertan se-
nitarteko eta adiskide asko izan zituen zain ongie-
torria egiteko. Guztira 200 lagun inguru elkartu zi-
ren Amezketako pilotalekuan, eta ikurrin eta txalo

zaparraden artean agurtu zuten. Mujika 2008an
atxilotu zuten lehenik, eta aske utzi ondoren,
2009an berriro atxilotu zuten. 10.000 euroko
bermea ordainduta, Brievako espetxetik Amez-
ketara itzuli da berriz ere.HITZA

IRATI MUJIKA AMEZKETARA ITZULI DA

Amezketa q

Tolosa q

Udararekin batera, hondartza
eta igerilekuetako denboraldia
hasi da. Ez utzi eguzkiak zure
perfileko argazkia aldatu
dezan, lemapean Minbiziaren
Aurkako Elkartetik prebentzio
kanpaina bat jarri dute martxan.
Helburua eguzkitik babesteko
jarrera egokiak bultzatzea da.
Horregatik hilaren 20 eta 22an,
Tolosako polikiroldegian egon
ziren, elkarteko profesional eta
boluntarioak, bertaratzen ziren
guztiei, melanina froga dohainik
egiten. Antolatzaileen arabera
egun bakoitzean 40 bat inguru
pertsonek egin zuten froga poli-
kiroldegian.E.MAIZ / M.UGARTEMENDIA

MELAMINA
NEURTZEN

SALGAI
]Adosatua. Tolosan. Eguzki-
tsua. 4 logela, 2 bainugela, 
komuna, egongela-jangela han-
dia, sukaldea, 2 autorentzako ga-
rajea, txokoa, jardina eta traste-
lekua. Interesatuek deitu 678 26
76 57 telefono zenbakira. 

Iragarki 
laburrak

Mojen agurra prestatu
dute Alegian

ALEGIA ›Franconin azken
hogeita hamabi urte hauetan
zerbitzuan aritu diren Salesian-
darrak (Maria Laguntzailearen
Alabak) beren zerbitzua utzi
dute. Hori dela eta, abuztuaren
14an agurra egingo diete Ale-
gian. Egun horretan 12:30ean
meza izango dute parrokian,
eta ondoren, bazkaria egingo
dute kultur etxean. Bazkarira
joan nahi dutenek txartela erosi
behar dute hilaren 31 baino
lehen; leku hauetan eros dai-
tezke: parrokiako sakristian,
Landanean, Maitenean, Mari-
txunean eta Tobarrenean.

Danborradako laugarren
entsegua egingo da, bihar

IBARRA ›San Bartolometako
haur danborradaren laugarren
entsegua egingo dute bihar.
Bertan parte hartu nahi duten
haur eta gaztetxoek 20:00etan
Belabieta kiroldegira joan behar
dute. Azken entsegua abuztua-
ren 22an izango da.

‘Avenue Q’ musikalerako
sarrerak Topicen eskutik

TOLOSA ›Hilaren 28tik 31ra
Donostiako Victoria Eugenia
antzokian Avenue Q musikala
aurkeztuko dutela eta, bi sarre-
ra bikoitz zozketatuko dira,
musikalaren eskutik, Topiceko
bisitarien eta Tolosako Nazioar-
teko Txotxongilo Zentroak Titi-
riteros de Binéfar taldeari eskai-
nitako aldi baterako
erakusketako bisitarien artean.

DLaburrak

Avenue Q musikala. HITZA

Hil honetan Topic zentroko txotxongiloak kalera atera dira, eta
emanaldi ezberdinak eskaini dituzte. Ostiral honetan izango da az-
ken emanaldia, baina, pasa den ostiralean ere Vamos que nos va-
mos emanaldia eskaini zuten, Taller de Pepe Otalen eskutik. Hau-
rrek zirkuaren oihartzuna aurkitu zuten emanaldi horretan: mundu-

ko ikuskizunik handiena, munduko artista txikienek antzeztuta.
Bertan txotxongilo eta teknika mota ezberdinak ikusi ahal izan zi-
ren. Musikaz lagundutako emanaldiaz gozatu ahal izan zuten ber-
taratu ziren haur eta gurasoek. Ostiral honetan, Antzezkizuna tal-
deak Ipuin lapurra ikuskizuna eskainiko du, 19:00etan, Topicen. I.G.

ZIRKOKO ARTISTARIK TXIKIENAK PLAZAN

Tolosa q

Altzon hasi dira festa giroa sumatzen. Ezin izan dute ostiralera arte
itxaron San Inazioak ospatzen hasteko, eta horregatik aurreko la-
runbatean ere ekitaldiak izan dituzte gorputza festetarako presta-
tzen hasteko. Goizean, lehenik herriko haurrek eta gero gazte eta
helduek eskalada praktikatu ahal izan zuten. Ordu berean, umeek
toka txapelketa ere egin zuten. Arratsaldean, berriz, mus txapelke-

tako sailkapena izan zen, pilotalekuan pilota partidak jokatu ziren,
eta azkenik zahagi ardoa ere egin zuten. Orain, ostiralaren zain dau-
de herritar guztiak, orduan hasiko baitira ofizialki San Inazioak.
17:30ean emango die jaiei hasiera, eta ondoren dantzariak, korua,
kontzentrazioa, zikiro jatea eta dantzaldia izango dituzte. Festak
astelehenera arte luzatuko dira. R.CALVO

SAN INAZIO JAIETARA BIDEAN ESKALATZEN

Altzo q



Gartxot eta bere seme Mikelot, larunbat gaueko antzezlanaren une batean. A. ETXANIZ

Batukadak bazkalostea alaitu zuen. SARA GOMEZ

Imanol Garcia Amasa-Villabona

Eguraldiak ez badu lagundu ere,
Santio festetako lehen bi egune-
tan giro ona izan da. Ekitaldietan
parte hartzen ari da jendea, eta zi-
rimiria batzuetan euri bihurtzen
bada ere, horrek ez du zapuzten
festarako giroa. Larunbat gaua
magikoa izan zen, Gartxot, Itzal-
tzuko bardoa emanaldiak sortu
zuena. Jende ugarik ikusi zuen

herritarrek mimoz prestatutako
obra.

Txupinazoa igandean bota zu-
ten Etxerateko kideek, eta kartze-
letan dauden ahaideak ondoan
izateko nahia zabaldu zuten. Su-
ziriaren ondoren, erraldoi eta bu-
ruhandien kalejirak alaitu zuen
herria. Herri bazkarian bostehun
lagunetik gora bildu ziren. Ho-
rren ondoren, gorputza astindu
ahal izan zuten batukadarekin.

Eguraldi txarrari, giro ona
Santio festetako lehen egunetan ez da
agertu eguzkirik, baina herritarrek jarri 
dute beroa beraien parte hartzearekin.

Festei hasiera emateko txupinazoa Etxerateko kideek bota zuten. Une hunkigarriak bizi izan zituzten pregoian, preso dauden senideak gogora ekartzean. HITZA

Futbitoko finala Zipoteen Errei-
nua taldeak Antitodori irabazi
zion. 

Gauean danborradaren txanda
izan zen. Berrehun lagunetik
gora elkartu ziren. Remi Ayesta-
ranen oroitarrian geldialdia egin
zuten danborjoleek, eta lore sorta
bat utzi eta abesti bat eskaini zio-
ten.

Jaietan ere korrikan 
Atzokoan, besteak beste, korrika
egin zuten billabonatarrek. Bai
sokamuturrean eta baita herri
krosean ere. Azken honetan 175
heldu eta haurrek parte hartu zu-
ten. Helduen artean lehen ema-
kumezkoa  Eva Pelaez izan zen,
eta herrikoa Izaskun Zubeldia.
Gizonezkoetan lehena Eneko Ga-
rin billabonatarra izan zen. Ondo-
ren, herriko azkarrena, Hassam
Aitchaou. Beteranoetan, Idoia
Esnaola eta Luis Mari Otegi izan
ziren lehenak; jubeniletan, Ima-

nol Intza; kadeteetan, Xabier Zu-
riarrain; infantiletan, Jokin Al-
berdi; alebinetan Garazi Otegi
eta Unai Iribar; eta benjamine-
tan, Sara Iriarte eta Alex Goia. 

p08:00.Diana kalejira, herriko
dultzaineroekin.
p11:00.Biltoki jubilatu taldeak
eta Santiago egoitzako aiton-
amonek egindako eskulanen
erakusketa, Berdura plazan.
p11:30.Villabonako errebote
txapelketaren finala.
p12:00.Haurrentzako jolasak
eta tailerrak: jolas erraldoiak,
etxeko plastilina eta txapagin-
tza.
p14:00.Jubilatuen bazkaria,
Txermingo Ikastola azpian. On-
doren dantzaldia.
p16:00.Mus Txapelketa Berdu-
ra plazan

p17:00.Erraldoi eta buruhan-
diak, Loatzo Musika eskolako
trikitilariek lagunduta.
p18:00.Joko Garbi Errebote
plazan.
p18:30.Euskaraokea haurren-
tzat, Arroan.
p19:30.Bakarrizketa, King-
Kongnen neska, Errebote pla-
zan.
p20:30.Disko festa Errebote
plazan Oihan Vegarekin.
p22:00.Oinkari dantza eskola-
ren emanaldia, Olaederra kirol-
degian.
p00:00.Disko festa Errebote-
ko plazan, Oihan Vegarekin.

GGaurko egitaraua

Eguerdian, musikazaleek Isi-
dro Larrañaga akordeoi orkestra
entzuteko aukera izan zuten
Errebote plazan. Haurrek Txer-
mingo Ikastolaren arkupeetara
joan behar izan zuten beraientza-
ko jolasetan parte hartzeko, eu-
riak ez baitzuen atsedenik eman.
Horren adibide, aurten estreina-
koz egin den 3x3 saskibaloi txa-
pelketa izan da. Kale Berrian egin
behar zena, azkenean Olaederra
kiroldegiaren barruan egin zen. 

Bazkari jendetsua egin zuten Txermingo Ikastolaren arkupean. HITZA

Futbito txapelketako finalean aritu ziren jokalariak. HITZA

Herri krosean gogotsu aritu ziren korrikan heldu zein gazteak. I. GARCIA

Atzo, haurrek jolas egiteko eta musikazaleek akordeoi orkestraren kontzertua entzuteko aukera izan zuten. M.U.

Festetan lehenengo aldiz antolatu duten 3x3 saskibaloi txapelketa Olaederra kiroldegian jokatu zuten. I. GARCIA



Erredakzioa

Iritsi da udako oporraldiekin des-
kantsatzeko eta gozatzeko ga-
raia, eta urtero bezala TOLOSALDE-
KO ETA LEITZALDEKO HITZAk argazki
lehiaketa antolatu du. Oraingoa
hamalaugarren edizioa izango
da, eta beti bezala sari mundialak
izango dira. Lehenengoak Bizkai-
ko landetxe batean bi pertsonen-
tzako bi gauetako egonaldia 
irabaziko du, bigarrengoak Tolo-
sako Karlis dendan argazki erre-
portajea egiteko aukera izango
du, eta hirugarrenak, Tolosako
Astelehena jatetxean bi lagunen-
tzako otordua irabaziko du. 

Nabarmentzekoa da irakurle
guztiek dutela udako oporraldie-
tako argazkiak bidaltzeko auke-
ra, baina bakoitzak argazki baka-

rra bidali ahal izango du. Irudiak
thargazkiak@hitza.info helbide-
ra, edota posta arruntez Tolosako
Araba etorbideko 5-atzea helbide-
ra bidali behar dira. 

Argazkia bidaltzerakoan egile-
aren izen-abizenak, telefono zen-
baki bat, eta argazkia non atera
den azaldu beharko da, azalpen
txiki baten bidez. 

Harpidedunen botoak
TOLOSALDEKO ETA LEITZALDEKO HI-
TZAko epaimahaiak jasotako lan
guztiak ikusi eta zortzi aukeratu-
ko ditu. 

Horien artean gustukoena har-
pidedunek bakarrik aukeratu
ahal izango dute, eta horretarako
thargazkiak@hitza.info helbide-
an harpidedun kodea, eta gehien
gustatu zaien irudiaren zenbakia

eman beharko dute. 943 65 56 95 te-
lefono zenbakira deituta ere boz-
ka eman ahal izango da.

Ondoren, bozka eman duten
harpidedun guztien artean,
HITZAko produktuen sorta bat zoz-
ketatuko da. 

Gogoratu behar da, era berean,
orain arte egin bezala argazki
guztiak tolosaldea.hitza.info web-
gunean izango direla ikusgai,
XIV. HITZA Argazki Lehiaketa
atalean.  

Epeak
Argazkiak irailaren 5etik 23ra bi-
tarte bidali ahal izango dira, az-
ken egun hau barne. 

Ondoren, jasotzen ditugun ar-
gazki guztiak bildu eta epai-ma-
haiak zortzi irudi finalistak auke-
ratuko ditu. Zortzi argazki finalis-
tak irailaren 28ko egunkarian
publikatuko ditugu, eta ondoren,
harpidedunek, urriaren 5a arte
bozkatu ahal izango dute zein den
gehien gustatzen zaien argazkia. 

Hiru argazki irabazleak urria-
ren 7ko egunkarian argitaratuko
ditugu. Baita HITZAko produk-
tuen sorta irabazi duen harpide-
dunaren izen abizenak ere. 

Irudi politenek saria izango dute

Datorren irailaren 5etik 23ra bidali 
daitezke XIV. HITZA Argazki 
Lehiaketara uda honetako argazkiak 

Oraingoan irakurle guztiek bidali dezakete
euren irudia, harpidedunak izan ala ez

Inmakulada Sorondok XIII. Argazki Lehiaketako lehen saria eskuratu zuen Aste Santuko argazkiarekin, eta Arantxa Arsuaga izan zen bigarrena. I.S.-A. A.

EPEAK

pArgazkiak bidaltzeko azken
eguna iirraaiillaarreenn  2233aa izango da
(eguna barne).
pZortzi argazki finalistak iirraaiillaa--
rreenn  2288aann argitaratuko ditugu.
pHarpidedunek zortzi finaliste-
tatik argazkirik gustukoena au-
keratu ahal izango dute iirraaiillaarreenn
2288ttiikk  uurrrriiaarreenn  55aa bitarte (bi egu-
nak barne).
pIrabazleak uurrrriiaarreenn  77aann argita-
ratuko ditugu.

BALDINTZAK

pArgazkiak 2011ko udako opo-
rraldikoak izan behar dira.
pPaperean, diapositiban eta
formatu digitalean onartzen
dira.
pBidaltzeko aukerak: posta
elektronikoz thargazkiak@
hitza.info-ra, edo posta arrun-
tez TOLOSALDEKO ETA LEITZALDEKO

HITZAko Tolosako egoitzara
(Araba etorbidea, 5-behea,
20.400 Tolosa).

GKontuan hartzekoak

pArgazki digitalek, gutxienez,
ezaugarri hauek izan behar di-
tuzte: 20 zentimetroko zabalera
eta 300eko bereizmena.
pJarri behar diren datuak: egile-
aren izen-abizenak, helbidea
eta telefonoa. Honez gain, ar-
gazkia non eta noiz atera den,
eta zer ikusten den adierazi.
pJasotako argazkiak artxiboan
gordeko ditugu, eta HITZAk behar
dituenean argitaratuko ditu.
pJasotzen ditugun argazkiak
webgunean egongo dira.

Olatz Gereñok irabazi zuen azken lehiaketako hirugarren saria. O. G.



Jon Aldazabal Tolosa

Tolosa CFek antolatzen duen Pa-
leta Txapelketaren finala jokatu
zen iragan aste amaieran Berazu-
bin. Aurrez, ordea, 3. eta 4. postu-
rako partidan, Zabala-Aldazabal
bikotea gailendu zen Bengoa-
Maizaren aurka; 30-26ko emai-
tzaz, eta emozioz beteriko partida

batean. Ondoren, final handia jo-
katu zuten Otermin-Goitiak eta
Lontxo-Nazabalek. Partida hasie-
ran oso gogorra izan zen, baina
aurrera joan ahala, Oterminek
eta Goitiak  abantaila eder bat lor-
tu zuten, eta hori zama handiegia
izan zen galtzaile suertatu zen bi-
kotearentzat, Lontxo-Nazabalen-
tzat. Azkenean, partida 30-20ko
emaitzarekin amaitu zen. Hurbil-
dutako zaleek pilotarien jokoa go-
goz txalotu zuten. 

Bigarren txapelketa, gaur
Txapelketa honen amaierarekin
bat eginez, urtero legez, Txapela-
ren Oroigarrizko Txapelketa an-

tolatu zen. Kanporaketa sistemaz
jokatzen da, eta Berazubiko parti-
dak honela jokatuko dira: Gaur,
asteartea, 19:00etan Juanena-An-
dueza, Karrera-Perurenaren aur-
ka. Ondoren, J. Agirre-A. Agirrek
Balerdi-Bengoaren aurka jokatu-
ko dute. 

Bihar, asteazkena, 19:00etan,
Aldazabal-Yugueroseko Berde-
gue-Berdegueren aurka jokatuko
dute. Ondoren, Goitia-Zelaia eta
Mendigain-Zabaletaren aurka
ariko dira. 

Finalerdiak ostegunean joka-
tuko dira Tolosako Berazubiko
frontoian, eta finalak, hurrengo
egunean, hau da, ostiralean.

Otermin-Goitia bikoteak
irabazi du Tolosa CFen
Paleta Txapelketa
Berazubiko frontoian
jokatu da finala, eta
Otermin-Goitiak 
30-20 irabazi diote
Lontxo-Nazabali 

Tolosa CFen Paleta Txapelketako lau bikote onenak. HITZA

‹ Kirolak
2011ko uztailaren 26a, asteartea tolosaldeko eta leitzaldeko hitza 7

nera. Estropada bi txandatan jo-
katu zen, bost traineruren arte-
an. Guztietan denborarik onena
Getaria-Tolosak lortu zuen, 12:09,
nahiz eta ziabogan denbora gal-
du. Bigarren San Juan sailkatu

zen, 24 segundora. Bi talde hauek
Espainiako Txapelketan jokatze-
ko txartela lortu zuten. Hiruga-
rren postuan Bilbo sailkatu zen,
34 segundora. Laugarren Zumaia
gelditu zen, eta bosgarren Orio.

Getaria-Tolosa jaun eta jabe izan
da Euskal Herriko txapelketan
A. Imaz 

Gipuzkoako Txapelketa irabazi
ondoren, atzo Euskal Herrikoa
irabazi zuten Getaria-Tolosako
arraunlariek; erraztasunez, gai-

Altzok eta Alkizak larunbatean jokatu zuten. R. CALVO

A. Imaz 

Arkaitz Olano gazteak irabazi
zuen herenegun, Nafarroako
II.Mailako Aizkora Txapelketa-
ren kanporaketa. Leitzarrak fina-
lerako txartela, 07:29ko denbora-
rekin lortu zuen. Asier Pellejero

aresoarra bederatzigarren sailka-
tu zen, 08:17ko denborarekin, eta
finaletik at gelditu da. 

Gipuzkoako Txapelketak
Mendaron herri kirol jaialdia an-
tolatu dute gaurko. 18:00etatik au-
rrera, bi Gipuzkoako Txapelketa
jokatuko dira, aizkoran eta lokotx
biltzen. 

Lokotx biltzen Eneko Garmen-
dia baliarraindarra ariko da, eta
aizkoran, Unai Otaño ibartarra
eta Jon Irazu zizurkildarra. 

Lehiak Mendaroko Goñati pilo-
talekuan jokatuko dira.

Olanok aurrera egin du
Nafarroako Txapelketan 
Gipuzkoako bi
txapelketa jokatuko dira
gaur Mendaron,
aizkoran eta lokotx
biltzen 

Asier Imaz Aduna

VIII. Transernio Pilota Txapelke-
taren finalak abuztuaren 6an jo-
katuko dira Adunan, 18:30etik au-
rrera. Azken finalerdiak astebu-
ruan jokatu ziren, eta eskualdeko
pilotariak izan ziren nagusi. 

Larunbatean, benjaminetan
Bidegoianek eta Altzok irabazi

zuten, eta kadeteetan, Amezke-
tak eta Zizurkilek. Igandean, ale-
binetan, Adunak eta Zizurkilek
lortu zuten finalerako txartela,
eta infantiletan, Altzok eta Zizur-
kilek.

Transernioko finalean
eskualdeko pilotariak
Finalak abuztuaren 6an
jokatuko dira Adunako
pilotalekuan; lau
mailatan jokatuko dira
herrien arteko lehiak

Benjaminak
Bidegoian-Altzo
Alebinak
Aduna-Zizurkil
Infantilak
Altzo-Zizurkil
Kadeteak
Amezketa-Zizurkil

GFinalak

2 Hilberriak

-ESKER ONAK-

Orain gutxi hil zen

JUANTXO BILBAO GAMBOA

Haren emaztea, alabak eta gainerako ahaideek 
asko eskertzen dizuete samin agurra bidali zenutenei 

eta baita bere hiletara etorri zineten guztioi ere.

DONOSTIA, 2011ko uztailaren 26an

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Albiztur, Alegia, Altzo, Amezketa, Anoeta, Areso, Baliarrain,
Belauntza, Berastegi, Elduain, Hernialde, Irura, Leitza, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA EURIA

ARRATSALDEA EURIA

BEROENA 20°
HOTZENA 16°

2 Farmaziak

2 Agurrak

Zorionak Amimi!!
Ana Mari Balerdi (Irura). Muxu potoloa danon partetik!

Zorionak Andy!!
Zu nirea eta ni zurea naizela

sentitu dut! Ondo pasa!

Emendek Arraun Kirol Elkarteko ordezkariek aur-
ten bateletan irabazitako bi banderak elkartean
zintzilikatu zituzten, orain arte irabazitako guztien
alboan. Lehenik ordea, San Blasko baselizan be-
deinkatu zituzten. Bertatik jaitsi ziren Izaskun au-

zoan dagoen Emendek elkartera. Lehen solairuan
elkarteko hainbat bandera historiko aurkitzen zi-
ren, eta aurten lortutako biak bertan jarri zituzten.
Ekitaldiekin amaitzeko, elkartean bazkaria egin
zuten arraunlariekin batera.A.IMAZ

BI BANDERA GEHIAGO ZINTZILIKATZEKO

Irudia qTolosa

GAUR

pTolosa.Etxebeste, Jesus Mari.
Gernikako Arbola 3.
943 65 10 40.
pLekunberri.Azpiroz, M.A.
Aralar kalea, 43. Telefonoa: 112.


